
ద్వితీయాశ్వాసము





గీ. కొమ్మ మున్ను నీవాత్మలోఁ గోరినట్టి 

   కాంతు రంభామనోహరాకారుఁ డగుచు 

   మెఱయువానిని గూడి రమింపఁగలవు 

   నమ్ము పొమ్మిఁక నీభవనమున కనియె.48



వ. అని యవ్వనిత ననిపి మణికంధరుండు దానును సముచిత భాషణంబులు గొంతతడవు నడపి 

   నారదుండు నిజేచ్చం జనియె. మణికంధరుండునుదదాదేశంబునఁ దీర్ఘయాత్ర కేఁగె నట మున్ను 

   కలభాషిణియు నట్ల నారదుచేత ననిపించుకొని నిజగృహంబునకుం జని గానాభ్యసనం బుడుగుటం జేసి 

   మున్నువోలె నగరీరాకపోకలతగులంబు చాలమిఁ గ్రమంబునఁ దన చిత్తంబు నలకూబర చింతాయత్తం 

   బగుచుండఁ దత్సమీపగమనంబున కుపాయంబు గానక బహుకాలంబు గడపి కాలయాపనంబు దుష్కరం 

   బగుటయు నొక్కనాఁడు దానొక్కతియ వీణెఁగొని గృహారామంబున కరిగి యుండునంత. 49



చ. లలితపుభూతిపూఁతయును లాతపుఁగోలయుఁ గక్షపాలయు 

    న్మలగొనుచిన్ని కెంజడలుమందులపొత్తమునాగబెత్తమున్ 

    లలిఁగనుపట్టుకిన్నెరయు లాహిరిమోదము సింగినాదముం 

    జెలు వలరంగ నొప్పునొకసిద్దుఁడు సింగపువారువంబుతోన్.50



గీ.  అభ్రపదవి నేతెంచి యయ్యబల యున్న

    తోఁటలోనికి డిగి నద్బుతము గాఁగ

		 ఈ పేజీలో చివరి మార్పు 3 ఏప్రిల్ 2019న 13:45కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

